
దీర్ఘములమీది ఱకారములకు

	ఉ.	
మాఱుపడంగలేని యసమర్థుల సుప్తుల నస్త్రవిద్యలం

దేఱనిపిన్నపాపల నతిత్వరితంబునఁ ద్రుంచెఁ గ్రూరుడై

పాఱఁడు గాని పాతకుడు ప్రాణభయంబున వెచ్చనూర్చుచుం

బాఱెడు వీనిఁ గావుము కృపామతి నర్జున పాపవర్జనా.

ప్రథమస్కంధము




కుఱుచలమీది ఱకారములకు

	చ.	
వెఱచినవారి దైన్యమున వేదురునొందినవారి నిద్రమై

మఱచినవారి సౌఖ్యమున మద్యముద్రావినవారి మగ్నులై

పఱచినవారి సాధుజనభావమువారినిఁ గావుమంచు వా

చఱచినవారిఁ గామినులఁ జంపుట ధర్మము గాదు ఫల్గునా.

నిడుదలమీది ఱాలకు

	ఉ.	
పాఱడు లేచి దిక్కులకు. బాహుల నొడ్డఁడు బంధురాజిలో

దూఱడు ఘోరకృత్యమని దూఱడు తండ్రిని మిత్రవర్గమున్

జీఱఁడు మాతృసంఘము వసించు సువర్ణగృహంబులోనికిన్

దాఱఁడు గానరే యనడు తాపము నొందఁడు కంటగింపడున్.

సప్తమస్కంధము




ఆదిఱకారమునకు

	ఉ.	
ఱెక్కలు రావు పిల్లలకు ఱేపడనుండియు మేత గానమిన్

బొక్కెడుగూటిలో నెగసిపోవగ నెరవు మున్ను దల్లి యా

దిక్కుననుండి వచ్చునని త్రిప్పటిచూడ్కుల నిక్కినిక్కి నల్

దిక్కులు చూచుచున్న దతిదీనత నెట్లు భరింతు నక్కటా.

కుఱుచలమీది ఱకారములకు

		
ఎఱుఁగడు జీవనౌషధము లెవ్వరు భర్తలు లేరు బాధలన్

దఱలడు నైజతేజమున తథ్యము జాడ్యము లేదు మిక్కిలిన్

